
Pou Piblikasyon Imedya: 31/07/2024 GOUVENE KATHY HOCHUL

GOUVENE HOCHUL ANONSE 11 MILYON DOLA NAN ASISTANS POU IJANS POU
REPONN AK TONAD AK INONDASYON ATRAVE ETA NEW YORK AN JIYE A

Jiska 5 milyon dola pou sipote pwopriyete kay ki gen revni ki ba ak modere nan
Konte Chautauqua, Erie, Essex, Lewis, Madison, Oneida, ak Konte Warren

Mét kay ki elijib yo ka aplike pou jiska 50,000 dola pou reparasyon ijans ki kalifye
yo

Jiska 4 milyon dola pou Konte Oneida, enkli Vil Rome, pou travay demolisyon

Swit apre tanpét yo, Gouvene Hochul te vizite kominote ki te andomaje pa tanpét
yo

Jodi a, Gouvene Kathy Hochul te anonse jiska 11 milyon dola nan asistans ijans pou
pwopriyete kay ki elijib yo ak minisipalite yo nan sét konte ki te afekte pa yon seri
evenman move tan. Soti 10 jiye rive 16 jiyé, 22 tonad, gwo tanpét loraj, ak inondasyon
te afekte plizye kominote no Eta a. Finansman sa a swiv demann Gouvéneé a fé pou yon
Deklarasyon ljans federal pou sipote operasyon repons ak rekiperasyon nan 15 konte
yo. Touswit apre tanpét yo nan dat 17 jiye, Gouvené Hochul te vizite kominote yo pou
evalye domaj yo.

"Apre evéenman metewolojik ekstrém te lakdoz gwo domaj atrave no Eta New York, n ap
bay yon sekou rapid pou rezidan yo ak minisipalite ki afekte yo", Gouvéne Hochul te
deklare, "Pandan m ap kontinye ankouraje gouvenman federal la pou | aji byen vit sou
demann nou an pou yon deklarasyon ijans, administrasyon mwen an rete angaje | pou |
ede Nouyoke ki afekte yo pou yo ka refe apre tanpet devasté sa yo."

Jiska 5 milyon nan fon eta a pral disponib pou pwopriyeté kay ki elijib ki afekte nan
evénman tanpet sa yo. Finansman eta sa a pral bay sibvansyon pou reparasyon ijans
jiska 50,000 dola pou pwopriyeté kay ki te soufri domaj nan rezidans prensipal yo nan
Lewis, Madison, Oneida, ansanm ak Konte Chautauqua, Erie, Essex, ak Warren. Biwo
Renovasyon Kay ak Kominote (Homes and Community Renewal, HCR) Eta New York
la pral sipevize pwogram nan epi y ap bay sibvansyon dapre yon seri travay
administrate lokal yo apwouve dapre direktiv pwogram yo. Pwopriyete kay ki nan rejyon
ki afekte yo ka aplike pou resevwa finansman pou kouvri depans reparasyon ijan ki

nesese pou mete kay yo nan yon kondisyon ki an sekirite epi ki abitab. Aplikan yo dwe
pwopriyeté kay ki gen revni ki pi ba oswa ki nan 100 pousan Revni Mwayen Zon (Area
Median Income, AMI) nan. Pwopriyete kay ki elijib ki enterese aplike ka ransenye isit la.

Y ap bay jiska 4 milyon nan finansman ijans pou Konte Oneida ak Vil Rome pou sipote
demolisyon estrikti ki pa ansekirite ak enstab akoz toubiyon ak gwo domaj tanpét yo.
Anplis de sa, yo pral otorize yon sibvansyon 2 milyon dola pou pwogram Restore New
York ki te deja bay pou sipote reyabilitasyon 233 West Dominick Street nan Rome, pou
demolisyon ak redevlopman sit la. Pwochen etap pwogram Restore New York la, ki pral
lanse ete sa a, pral enkopore direktiv pou kominote ki afekte nan tanpét sa yo pou yo
aplike pou finansman pou sipote inisyativ pou demoli oswa reyitilize bilding ki detwi
oswa ki pa an sekirite kounye a.

Komise Divizyon Sekirite Teritwa ak Sevis pou ljans (Division of Homeland
Security and Emergency Services) Eta New York la, Jackie Bray, te deklare,
"Asistans Gouvene Hochul ap mete disponib la pral ede fanmi yo komanse repare
domaj yo te sibi yo. Ekip DHSES la ap travay sere ak ofisyél lokal yo pou asire ke
kominote ki afekte nan tanpet sa yo jwenn chak dola federal yo kalifye pou yo."

Komise Biwo Renouvelman Kay ak Kominote Eta New York la, RuthAnne
Visnauskas, te deklare "Pandan rezidan yo atrave Eta New York yo ap rekipere apre
destriksyon tonad ak gwo tanpet ki sot pase yo te koze, asistans finansye sa a pral ede
pwopriyeté kay ki elijib yo ranmase moso yo epi asire ke kay yo vin an sekirite epi yo ka
abitab. Gras a Gouvéné Hochul, Eta a nan yon pi bon pozisyon pou | bay ed ak ede plis
Nouyoké pandan y ap fé fas ak konsekans siklon ki gen rapo ak klima yo."

Prezidan, Direkte Egzekitif Jeneral ak Komisé Empire State Development lan,
Hope Knight, te deklare, "Anba lidéchip Gouvene Hochul, Eta New York kontinye
sipote kominote yo apre gwo evénman move tan yo. Lé tanpét sa a te domaje yon
bilding ki te destine pou redevilopman nan Rome nan yon fason ki pa ka repare, ESD te
kapab pivote ak re-afekte finansman pou sipote demolisyon pito, sa ki akselere efo
rekiperasyon ak efo sekirite nan zon nan."

Senate Eta a Joseph Griffo te deklare, "Rome, Canastota ak Iot kominote nan rejyon
an te afekte anpil pa tonad ak move tan ki sot pase yo. Pandan ke efo netwayaj lokal yo
kontinye, li enperatif pou eta a kontinye sipote moun, fanmi yo ak gouvénman lokal yo ki
afekte nan gwo evénman move tan sa yo. Finansman yo anonse jodi a pral yon resous
adisyonel ki ka ede kominote nou yo ki te ravaje anba tanpét nou yo refé, rekonstwi epi
retounen pi fo pase anvan."

Manm Asanble, Marianne Buttenschon te deklare, "Kominote Rome nan te fé fas ak
yon dezas devastate. Li pral mande pou tout nivo gouvénman an pou yo mete tét yo
ansanm epi bay sipo ki neseseé pou vil la. Mwen apresye Gouveneé a k ap ede nan
premye etap enpotan sa yo nan demolisyon ak reparasyon ijans yo."

Manm Asanble Ken Blankenbush te deklare, "Mwen fye de elekté yo nan 117th la.
Sa yo se moun ki raman mande ed epi kounye a yo ap fe fas a sikonstans devastate.
Plizye ensidan inondasyon yo nan Konte Lewis te lave pon ak wout yo, biznis fémen, ak
kay moun yo ak destriksyon ke yo pa kapab peye pou yo. Yon ti tan apre, Mohawk
Valley a te frape, epi destriksyon an te kontinye. Sa a se yon 10t etap pou rekonstwi
kominote nou yo. Pran swen pép nou an se yon objektif tout moun ka dako sou li. Mwen
ta renmen remésye Biwo Gouvene a pou travay yo ak sipo adisyonel sa a."

Manm Asanble Brian Miller, te deklare, "Gouvéné a te pwomeét yon total 11 milyon
dola pou ede ak domaj tanpét ki sot pase yo. Pwomes la pral gen ladan 6 milyon dola
pou pwojé demolisyon nan Vil Rome. 5 milyon dola pral atribye pou sibvansyon
reparasyon ijans pou ede pwopriyete kay nan Madison, Oneida ak 0t konte ki afekte yo.
Sa a se yon etap enpotan nan ede kominote nou yo refé epi rekonstwi apre tanpét ki sot
pase yo. Sibvansyon pou reparasyon ijans sa yo ki rive jiska 50,000 dola pou chak
pwopriyeté kay pral bay sipo esansyél pou moun ki gen kay prensipal yo ki andomaje,
pou asire kay yo vin an sekirite epi yo ka abitab anko. Finansman sa a enpotan anpil
pou rezidan nou yo, epi mwen ankouraje pwopriyete kay ki elijib pou aplike epi pran
avantaj sibvansyon reparasyon ijans yo. Mési Gouvéné Hochul ak ajans eta ki enplike
nan rekiperasyon kominote nou yo."

Egzekitif Konte Erie Mark Poloncarz te deklare, "Jan nou te we isit la nan Konte Erie
ak nan tout eta a, move tan ka devlope ak entansifye byen vit nan tanpet ki detwi kay ak
biznis, chanje lavi nan yon moman. Ete sa a yo te obseve yon seri tanpét destriktif ki
baleye toupatou nan eta New York ak plizyé kominote ki afekte pa move tan entans
tankou yo pa t janm we anvan. Gras ak aksyon rapid Gouvene Hochul, finansman ijans
yo pral disponib pou ede pwopriyete kay yo ak minisipalite yo repare epi refé apre
tanpét sa yo epi retounen sou pye yo. Se nan moman tankou sa yo ke yo monre
lidéchip, epi mwen remesye Gouvené Hochul paske li fé finansman sa a disponib.”

Egzekitif Konte Chautauqua a, PJ Wendel, te deklare, "Mwen rekonesan anve
Gouvene Kathy Hochul ak eta a pou sip0 yo nan efo rekiperasyon tanpét nou yo.
Finansman ijans pou Konte Chautauqua pral ede kominote tankou Forestville rebati pi
fo ak pi bon pase tout tan. Apre mwen fin vizite zon ki andomaje yo, mwen santi m
pwofondman sezi akoz deteminasyon kominote nou an k ap reyini pou ede vwazen,
zanmi ak fanmi imedyatman apre tanpeét la."

Kad Egzekitif Konte Oneida, Anthony J. Picente Jr, te deklare, "Konte Oneida ak Vil
Rome rekonesan pou lajan sa a Gouvéné Hochul te bay pou ede nou nan depans
demolisyon ki asosye ak tonad devastaté 16 jiyé a. Se yon bon kbmansman, men nou
toujou gen yon wout ki long devan nou Konte a ak Vil la pral kontinye travay men nan
men pou pote soulajman bay moun ke lavi yo te bouskile. Nou pa ka tann plis angajman
Gouvéné Hochul ak Eta New York pandan n ap simonte konsekans tonad la epi n ap
avanse nan rekiperasyon alontem."

Prezidan Konsey Lejislate Konte Lewis la, Larry Dolhof, te deklare, "Konte Lewis
gen anpil chans pou | genyen defans ak sipo Eta New York ak Gouvené Kathy Hochul



pou pwopriyeté kay nou yo nhan moman bezwen akdz gwo inondasyon yo te sibi
denyéman. Konte Lewis rekonesan anpil pou tout ed Eta a ak Gouveneé a te bay nan
evéenman katastwofik san parey sa a, pa selman nan ka sa a pou pwopriyete kay nou
yo, men anplis de sa, sipo nou te resevwa pou minisipalite nou yo han moman kriz nou
an."

Prezidan Konsey Sipévizé Konte Warren lan, Kevin Geraghty, te deklare, "Tanpét
loraj ak tonad ki te frape atravé New York nan dat 16 jiye te lakoz gwo domaj atrave
Konte Warren, epi nou rekonesan déske Eta New York pral kapab bay finansman pou
reparasyon gwo domaj anpil nan rezidan nou yo te sibi, kek ladan yo te deplase soti
lakay yo pa tanpét sa yo."

Prezidan Konte Madison lan, Jim Cunningham, te deklare, "Mwen ta renmen
eksprime pi pwofon rekonesans nou pou finansman jenere sa a pou ede pwopriyete kay
sa yo ki te afekte pa denye tanpet yo ki te lakoz destriksyon san parey nan Konte
Madison. Sip0 sa a ki nesese anpil pral fé yon diferans enpotan nan lavi moun ki afekte
nan tonad la. Konte Madison rekonesan anpil pou repons rapid pou ijans ak asistans
finansman ijans Gouvene a. Asistans ou vreman apresye pandan n ap travay pou
rekonstwi ak refée pandan moman difisil sa a."

Manadjé Konte Essex la, Michael Mascarenas, te deklare, "Konte Essex kontan
anpil paske Gouveneé a te chwazi pou debloke finansman pou moun ki te sibi domaj nan
pwopriyete pésonél yo pandan tanpét jiyeé yo. Pep la pral soulaje 1&é yo konnen gen éd ki
sou wout!"

Majistra Vilaj Canastota, Rosanne Warner, te deklare, "Tonad 16 jiye a te afekte Vilaj
Canastota anpil, sitou plizyé katye ki gen revni féb yo. Vilaj la rekonesan déske
Gouvene a te dedye lajan sa yo pou ede kominote ki te andomaje nan tanpét la, epi nou
gen espwa ke rezidan Canastota ki nan bezwen yo kapab benefisye."

Majistra Rome lan, Jeffrey Lanigan, te deklare, "Nan non Vilaj Rome, mwen prezante
remesiman sensé nou anvé Gouvene Hochul pou ed 4 milyon dola pou ede ak depans
demolisyon apre tonad 16 jiye 2024 la. Finansman sa a se yon premye etap enpotan
pandan n ap evalye bezwen nou yo. Nou prevwa nou bezwen plis sipo nan semen ak
mwa Kk ap vini yo epi nou espere travay ak eta a pou asire rekiperasyon Rome kontinye
san pwoblem, pandan n ap tann sipo federal nan men FEMA. Nou rekonesan tou pou
apwobasyon Gouvené a pou re-afekte Sibvansyon pou Restorasyon 2 milyon nou an,
pou pase soti nan reyabilitasyon pou ale nan nouvo konstriksyon, ki pral ede revitalize
zon anba lavil la ke tanpét la te andomaje anpil."

Nan dat 20 jiye Gouvené Hochul te mande yon deklarasyon ijans federal pou sipote
operasyon repons ak rekiperasyon apre tanpét ki te fet 15 ak 16 jiye yo. Si yo apwouve,
Deklarasyon ljans Federal (Federal Emergency Declaration) la ta otorize FEMA pou bay
ranbousman pou operasyon retire debri, mezi pwoteksyon ijans tankou operasyon
rechech ak sekou, ak aksyon pou elimine oswa diminye menas imedyat domaj

adisyonel sinifikatif nan enfrastrikti enpotan tankou wout, pon, enstalasyon kontwol dlo
ak sevis piblik.

Biwo Jesyon ljans (Office of Emergency Management) ak Biwo Prevansyon ak Kontwol
Dife (Office of Fire Prevention and Control) nan Divizyon Sekirite Enteryé ak Sevis ljans
(Division of Homeland Security and Emergency Services) Eta New York la, Depatman
Transpo (Department of Transportation), Biwo Pwogram Rekiperasyon Dezas (Office of
Disaster Recovery Program), Lapolis Eta New York (New York State Police), Otorite
Otowout (Thruway Authority) ak Gad Nasyonal (National Guard) kontinye angaje nan
sipote gouvenman lokal yo pandan y ap travay pou retablisman.

